
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
MORIR বঙ্গের বাহিরে বাঙ্গালী ।
পরামর্শদাতা ; এজন্য তাহার ঘোষণা করিয়া দিল যে, এক জন বাঙ্গালীর মস্তক যে আনিতে পারিবে তাহাকে ২৫২ টাকা পুরস্কার দেওয়া যাইবে। কালীবাবুর উপর তাহদের সর্বাপেক্ষা অধিক আক্রোশ ছিল ; কারণ তঁহারই কৌশলক্রমে খাজনালুণ্ঠন রহিত হয়। সুতরাং তঁহার মস্তকের জন্য বিদ্রোহীরা পাঁচ সহস্ৰ টাকা পুরস্কার ঘোষণা করে । 喙
কালীচরণ বাবু যে গভর্ণমেণ্ট ট্রেজারার একথা লক্ষেয়ের ছোট বড় সকলেই জানিত। সুতরাং তিনি অগত্যা অন্ধকার রজনীতে গৃহত্যাগ করিয়া সকলের অজ্ঞাতসারে চলিয়া গেলেন। ইতিপূৰ্ব্বে বিদ্রোহীদিগের হস্ত হইতে রক্ষা পাইবার জন্য ভিন্ন ভিন্ন স্থানে কুড়িখানা বাড়ী ভাড়া করিয়া রাখেন ; কিন্তু একাৰ্য্য এত গোপনে ছিল যে তিনি এবং বাড়ীওয়ালা ব্যতীত তৃতীয় ব্যক্তি তাহার বিন্দু বিসর্গ পৰ্য্যন্ত জানিতে পারে নাই। পথে বাহির হইতে না হইতে সহরের অনেক ভদ্র লোক তঁহাকে চিনিতে পারিয়া কোথায় চলিয়াছেন কি বৃত্তান্ত জিজ্ঞাসা করিতে করিতে প্ৰায় ২৬ জন তাহার সঙ্গ লইলেন । ইহারাই তাহার উদ্দেশ্যের প্ৰতিবন্ধক ভাবিয়া হঠাৎ এক মন্দির দেখিয়া তন্মধ্যে পূজার ছলে প্ৰবেশ করিলেন। ইত্যবসরে সঙ্গিগণ বহুদূর গিয়াছিলেন। তিনি বহুক্ষণ লুকাইয়৷ থাকিয়া উদ্দেশ্যসিদ্ধ করােত গৃহে ফিরিলেন। কোন প্রকারে রাত্ৰি কাটিয়া গেল। ভোর হইবা মাত্র ভয়ানক যুদ্ধ বাধিল । বিদ্রোহিদল বেলীগার্ডের দুর্গ বেষ্টন করিল এবং দশটি ভিন্ন ভিন্ন স্থানে সৈন্য সমাবেশ করিল। পাঁচশত সৈন্য পাহারা দিতেছিল এবং তাহাঁদের অবসর (relief) দিবার জন্য নূতন সৈন্যদল আসিলেই তাহারা নগরপুণ্ঠনে যাইতেছিল। দুর্গের ভিতর অল্পই সৈন্য ছিল ; কিন্তু সার হেনরি লরেন্স এমন দক্ষতার সহিত সেই মুষ্টিমেয় সৈন্যের সমাবেশ করিয়াছিলেন যে তাহারা অতগুলি বিদ্রোহী সেনার গতিরোধ করিতে সমর্থ হইয়াছিল। তিনি দুইজন ইংরেজ সৈন্য আট জন গোলন্দাজ ও ৫০টি কামান বিদ্রোহীদিগের আড্ডাগুলির সম্মুখে রাখিয়া দিলেন। দুইজন গোলন্দাজ সৈন্যের বামদিকে অন্য দুই জন দক্ষিণে রহিল। অবশিষ্ট চারি জন কামানে কেবল বারুদ ভরিতে থাকিল। দক্ষিণের লোকেরা সৈন্যদের হন্তে বারুদভরা বন্দুক দিতে লাগিল আর সৈন্যগণ স্বীয় বামদিকের লোকদিগকে খালি বন্দুক ফিরাইয়া দিতে লাগিল। এইরূপে হাতাহাতি

		 এই পাতা শেষ সম্পাদিত হয়েছে ০৫:৩৫টার সময়, ৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

